Сацыяльна-эканамічнае становішча. Полацк пасля 

1-га падзелу РП. Полацкае намесніцтва.
Мэты: - раскрыць асаблівасці сацыяльна-эканамічнага становішча ў 2-ой палове 17-18ст. у г.Полацку, прычыны заняпаду горада; прасачыць, як адбывалася аднаўленне Полацка;

                       - працягваць работу па развіцці навыкаў самастойнай працы з дадатковым матэрыялам, уменняў параўноўваць розныя пункты гледжання на праблему;

                       - выхоўваць у вучняў павагу да ведаў, вучыць выслухваць думкі і заўвагі аднакласнікаў.

Абсталяванне: карткі з заданнямі, дадатковы матэрыял.

На дошцы: запісаны тэма, эпіграф, план урока. З адваротнага боку – паняцці.

Эпіграф:

Край наш-дзівосны прыстанак загадак і цудаў.

                            Ці то так бог пажадаў, каб усё ў ім на волі

                            І вырастала, і гінула, ці чараўнічай

                            Воляю нечай усё занядбана – не знаю.

                                                                                       М. Гусоўскі

План урока:

                      1. Сацыяльнае становішча Полацка.

                      2. Эканамічны заняпад і аднаўленне.

                      3. Полацк пасля 1-га падзелу Рэчы Паспалітай.

Паняцці:  - бурмістр

                   - ваяводства-правінцыя-намесніцтва-

              -  цэх

Арганізацыйны момант: раздзяленне вучняў на групы, утварэнне ў ходзе           ўрока змешаных груп.

На працягу урока запісваюць у сшыткі новыя ( альбо забытыя ) паняцці, робяць кароткія запісы ў выглядзе канспекта.

Ход урока.
Урок пачынаецца з уступнага слова настаўніка.

- Квітнеючыя беларускія гарады 16-пач.17ст. увайшлі ў другую палову 17-18ст. у стане страшэннага разбурэння. Сведчаннем таму сумныя лічбы. Васемнаццаць гарадоў і мястэчак Новагародскага  ваяводства страцілі больш за 40% свайго насельніцтва. Восем буйных гарадоў Берасцейскага ваяводства да “крывавага патопу” налічвала 4745 дамоў, пасля 2021. Гэта значыць, было знішчана амаль 60% гарадскіх забудоў. На 50-70% былі разбураны гарадскія пасяленні Менскага, Віцебскага, Мсціслаўскага і Полацкага ваяводстваў.      Звяртанне да эпіграфа ўрока.

   - Як вы лічыце, аб чым сёння на ўроку пойдзе гаворка? ( вызначаюць тэму і мэты ўрока ).

  - Горад Полацк вельмі змяніўся ў 17 ст. Давайце ўзгадаем прычыны заняпаду...( шматлікія войны, пажары, эпідэміі ).

  - Аб цяжкім становішчы г.Полацка і іншых беларускіх гарадоў сведчаць дакументы.

Арганізуецца самастойная праца ў парах.

Раздаецца матэрыял “Вытрымка з пастановы Варшаўскага сойма 1661 г., якая ўтрымлівае звесткі з ваяводстваў і паветаў ВКЛ аб ваенных разбурэннях”. 

( дадатак 1).

  Пытанні:

· Згадайце падзеі, якія выклікалі такія значныя ваенныя разбурэнні?

· Удакладніце, пра якія войскі абодвух народаў ідзе гаворка у пастанове Варшаўскага сойма 1661 г.?

· Якія бакі павінны ў зруйнаванні ваяводстваў і паветаў ВКЛ?

Паведамленне вучня аб тагачасным становішчы Полацка. ( дадатак 2).
Вучні робяць кароткія запісы ў сшытках.

  - Такім чынам, чым было абумоўлена цяжкае сацыяльнае становішча ў Полацку ў 17-18 ст.? Што вы яшчэ можаце дадаць? ( адбывалася прымусовае перасяленне. На астраханскіх нявольніцкіх рынках стральцы бойка гандлявалі палоннымі  з-пад Полацка, Віцебска і Мсціслава, прадаючы іх персам і туркам у вечнае рабства па тры рублі за галаву.)

  - Пра тое, як жылося тым, хто застаўся, красамоўна сведчаць гістарычныя дакументы.

Самастойная работа ў групах.  ( знаёмяцца з прыкладамі рабаўніцтва, адказваюць на пытанні, дадатак 3).

  - Пра што сведчаць чалабітныя? Калі б вы былі царом Аляксеем Міхайлавічам, як бы вы адказалі на дадзеныя чалабітныя?

  - На чалабітных захаваліся царовы, кажучы сучаснай моваю, рэзалюцыі. Амаль на ўсіх – “Отказать”. Галоўная ж рэзалюцыя Аляксея Міхайлавіча была такая: “Царское величество николи Полоцкого воеводства никому не уступит.”

  - Аб чым сведчаць дадзеныя адказы маскоўскага цара?

  - А як вы лічыце, на якім узроўні знаходзілтся эканамічныя сувязі?

Паведамленне аб эканамічным становішчы Полацка.  ( дадатак 4).

  - Такім чынам, што вы можаце сказаць аб эканамічным становішчы Полацка?

  - Хто нагадае, якія існавалі праблемы для развіцця рамясла, майстэрняў у 17ст.? ( адказы ).

  - Сапрўды, шмат майстроў была вывезена ў Маскву. У 1650-ых гг. кожны пяты жыхар Масквы быў тады беларусам. Самымі каштоўнымі палоннікамі былі людзі майстравітыя, абазнаныя ў розных навуках. 

     З нашай зямлі перасялілі майстроў шасцідзесяці спецыяльнасцяў, некаторыя з іх  ( выраб каляровае кафлі, разьба на дрэве з пазалотаю) у Масковіі дагэтуль не ведалі.

  - Цяжкае становішча ў Полацку, безумоўна, было звязана  са складанымі абставінамі ў РП. Узгадайце, што стала вынікам палітычнага крызісу  ў 2-ой пал. 17 ст.? ( Падзел РП: 1772 г. – падзел РП паміж Расіяй, Аўстрыяй і Прусіяй.Усходняя частка Беларусі далучылася да Расіі.

1793 г. – далучэнне цэнтральнай часткі Беларусі да Расійскай імперыі. 

1795 г. – далучэнне заходняй часткі Беларусі да Расійскай імперыі.).

   - Паводле 1-га падзелу Рэчы Паспалiтай 25.07. (05.08.) 1772 г. Полацк             ( правабярэжная яго частка) быỹ уключаны ỹ склад Расiйскай iмперыi. Большая частка Полацкага ваяводства ( па правым беразе Дзвiны ) увайшла ỹ створаную з 28.05(08.06) 1772 г. Пскоỹскую губерню ỹ якасцi правiнцыi. Полацк стаỹ цэнтрам правiнцыi.
  Пазней у 1776 г. на месцы 11 беларускіх паветаў, вылучаных з Пскоўскай губерні была створана асобная Полацкая губерня з цэнтрам у Полацку. З 12.05.1778 г. губерня атрымала назву Полацкае намесніцтва. 

Самастойная праца ў групах. ( дадатак 5 ).

Вывучаюць матэрыял, складаюць пытанні іншым групам, запісваюць паняцці

( як варыянт, па жаданні можна прапанаваць скласці тэсты, крыжаванкі).

Кожная група дэманструе вынік сваёй працы, задаюць пытанні прадстаўнікам іншых груп, адказваюць самі, тлумачаць, якія запісалі паняцці і вызначаюць, што яны абазначаюць.(параўноўваем з запісам на адваротным баку дошкі).

  - Такім чынам, у другой палове 17 –18 ст. г. Полацк пержываў заняпад у сваім развіцці , звязаны з разбурэннямі ды няшчасцямі ваеннага ліхалецця і паступовае паляпшэнне і аднаўленне гаспадаркі, асабліва ў 2-ой палове 18 ст.

  - Ці выкананы мэты, пастаўленыя на пачатку  урока?

  - Якія пытанні і заданні здаліся вам найбольш цяжкімі, цікавымі? Чаму?

                                                                                                              Дадатак    1.

Вытрымка з пастановы Варшаўскага сойма 1661 г., якая ўтрымлівая звесткі з ваяводстваў і паветаў  Вялікага княства Літоўскага аб ваенных разбурэннях

Браслаўскі павет варожым войскам дашчэнту зруйнаваны, да ніякіх падаткаў Рэчы Паспалітай прыступіць не можа.

Гродзенскі павет праз ворага ў нішто ператвораны і па большасці спалены... 

Старадубскі павет, ад пачатку казацкай вайны застаючыся ў непрыяцельскіх руках, цалкам знішчаны непрыяцелем і да ніякіх падаткаў, ухваленых папярэднімі соймамі, не можа працягвацца...

Слонімскі павет непрыяцелем амаль дашчэнту спалены ды разрабаваны, і бясконцымі паходамі жаўнераў войк абодвух народаў, з ніякіх уладанняў сваіх не спадзяецца атрымаць падаткі, бо з-за недахопу нават не сеяна...

Ваўкавыскі павет непрыяцелем цалкам зруйнаваны і ў многіх месцах спалены, а таксама пераходамі войска Рэчы Паспалітай... да заняпаду даведзены...

Аршанскі павет дашчэнту непрыяцелем зруйнаваны і спалены, цяпер ніякіх падаткаў даць не можа...

Мазарскі павет, як раней, так і цяпер, не можа ні падаткаў збіраць, ні паспалітым рушаннем служыць...

Полацкае ваяводства... Ні толькі непрыяцелем зруйнавана, але і войскам як Каронным, так і Вялікага княства Літоўскага, што часта праходзіла абозамі і доўга знаходзілася, усё спустошана.

Брэсцкае ваяводства ў большай частцы ў попел ператворана і цалкам зруйнавана...

Мсціслаўскае ваяводства, дагэтуль пад ворагам застаючыся панесла ад непрыяцеля маскоўскага татальныя спусташэнні... 

Менскае ваяводства цалкам зрунавана... 

Дадатак 2

Сацыяльнае становішча Полацка  ў 2-ой пал. 17 – 18 ст.

У 1642 г. на Верхнім замку праз неасцярожнасць п’яных жаўнераў успыхнуў пажар. Ён ператварыў у попел усе будынкі і, што самае небяспечнае, драўляныя сцены і вежы. Праз 5 гадоў замак з большага адбудавалі, аднак усходні фарпост Рэчы Паспалітай па-ранейшаму  жыў у заўсёднай трывозе.

Выгляд тагачаснага месца дапаможа ўявіць  зроблены ў 1654 г. вопіс полацкіх умацаванняў. Верхні замак меў пяць васьмі або шасцікутных, рубленых у два бервяны вежаў: Усценскую, Машну, Красную, Уязную і Гуську. Ніжні замак -  сем: Кабыльчыну, Наўгольную, Невельскую, Карліцкую, Іллінскую, Міронаўскую і Варвару. Яны былі круглыя, з шатровымі вярхамі і двума паверхамі – “з ніжнім і верхнем боем”. Даўжыня замкавых стенаў складала блізу дзвюх тысяч сажняў. Ёсць сведчанні,  што астрогам палачане абнеслі на той час і Запалоцце. Вакол яго ішоў роў, берагі якога былі умацаваныя завостранымі каламі-палямі. Над Дзвіноў узвышалася рубленая ў дванаццаць сценаў новая Богаяўленская царква, пры якой быў праваслаўны манастыр.

У вялікім пасадзе стаяла на пляцы ратуша з заезным домам і гандлёвымі радамі, а побач - драўляны касцёл езуітаў і іхнія “мураваныя палаты”. Кожныя паўгадзіны над горадам плыл звон: на езуіцкім двары адлічваў час гадзіннік з боем.

З 1654 г. Полацк быў здадзены маскоўскаму войску. Заваёўнікі зрабілі ў горадзе перапіс. Горад разам з Задзвіннем, Экіманню і Востравам меў 839 жылых двароў і 5 тыс. жыхароў. Дзевяць сотняў двароў, чые гаспадары не захацелі трываць акупантаў, стаялі ўпусце.

26 сакавіка 1658 г. цар Аляксей Міхайлавіч загадаў адвесці ў горадзе месца для будаўніцтва паштовага дома. Ямшчыкамі былі прызначаны сяляне трох былых каралеўскіх вёсак: Бедца, Захарынічы, Заязневічы.

Найгалоўную ролю, як і раней, адыгрывалі гандаль і рамяство. Паступова вярталіся жыхары, якія вымушаны былі падчас навалаў ратавацца ў вёсках. Але дасягнуць гораду былой велічы было ўжо немагчыма.

17 ст. было надзвычай нялітастівым на розныя беды. У 1607, 1642, 1662, 1683 гг. Пажары вынішчылі ледзь не ўвесь горад. У 1660 г. – голад і моравая язва, якія вынішчылі 15 тыс. чалавек. А яшчэ і войны...

Не спрыяла прыросту насельніцтва і чарговая Паўночная вайна 1700-1721гг. з удзелам у саюзе з Расіяй супраць Швецыі. У дадатак 1741-46гг. па горадзе “прайшліся” эпідэміі і голад. У выніку ў Полацку засталося 3-4 тыс. жыхароў. Мала хто з бежанцаў на гэты раз вярнуўся у горад. Ён настолькі збяднеў, што выбраныя ў 1726 г. бурмістры не мелі сродкаў, каб паехаць на зацвярджэнне сваіх пасад.

Калі б не было ўсіх гэтых бедаў, то напрыканцы 17 – пачатку 18 ст. у Полацку пражывалі  б каля 40-50 тыс. чалавек.

Дадатак 3

Чалабітныя да цара Аляксея Міхайлавіча

Група 1. Адрасаваныя цару чалабітныя малююць змрочныя, але каларытныя абразкі полацкага жыцця. Мешчане Мішка, Карнілаў сын, Шнітка біў чалом у тым, што царскія людзі схапілі на дарозе ягонага зяця Рамана з таварам на 40 рублёў, прывезлі ў Полацк і, відаць, каб не дакучаў просьбамі вярнуць тавар, кінулі на 18 тыдняў у вязніцу. Пасля ні ў чым не вінаватага Рамана абмянялі ў Дзясну на палоннага маскоўскага стральца, пры чым за гэта здзерлі з цесця 40 талераў і 7 залатых чырвонцаў.

Група 2.  Вынаходлівасць акупантаў у рабунках не ведала межаў. У корчмах стральцы вымагалі “ за так” паіць іх мёдам. Незадаволеных гэткай формай разліку білі батагамі і катавалі агнём. Не баючыся Божае кары, стралец Асташка Іваноў “ со товарищи” ўкраў у папа Івана з саборнай Сафійскай царквы срэбны пас і пару караляў – жамчужныя і “ чырвоныя”. Ва ўдавы Матронкі Есіпавай стральцы рэквізавалі “ девять блюд цыновных, да стопу цыновую ж, да лихтар медной тройной, а цена блюдам, стопе й лихтарю 5 рублёв».
Група 3. Не грэбаваў рабункамі і сам пастаўлены царом ваявода Мікіта Вельямінаў. Полацкі лаўнік Васка, Міхайлаў сын, Свянціцкі біў чалом на ваяводу, што той “сторговал часы серебрены позолочены, а цена часам 20 ефимков и 3 ефимки и за те, государь, часы уплатил только 5 ефимков, а остальные 18 не отдаёт». Мешчанін Цітко Іванаў у ліхалецце закапаў на сваім падворку 30 рублёў, дзве срэбныя чаркі і сёе-тое яшчэ, а як пачаў выкопваць, быццам з-пад зямлі выраслі побач ваяводавы людзі і растлумачылі,  што трэба дзяліцца, іначай ніякія грошы гаспадару ўжо ніколі не спатрэбяцца.

Група 4. Вось яшчэ адна з полацкіх чалабітных таго часу: «Царю государю…бьёт челом раба твоя полоцкая шляхтянка Гаврилова жанишка Гославского Маринка Григорьева дочь. В прошлом, государь, году пришёл ко мне полоцкой приказной избы подъячей Иван Матфеев во дворишко мое, а я, раба твоя, в то число спала; и он, Иван, пришед, положил в избе образ на окно и сказал, бутто я, раба твоя, образами окно зачиняю, и за то меня, рабу твою, взяли в приказ и в приказе сажали в чоп двожды и от того, он, стольник  Микита Ондреевич Вельяминов, взял у меня шубу рысью под сукном под красным с нашивкою золотою, и ожерелье было у той шубы рысье ж…Царь государь, смилуйся, пожалуй!»

Дадатак 4

Эканамічнае становішча Полацка ў другой палове 17 – 18 ст.

Эканамічнае становішча Полацка ў гэты перыяд было настолькі цяжкім, што адпаведна заяве полацкага ваяводы 1661 г., Варшаўскі сейм у 1667 г. пастанавіў: “Дзеля таго, каб г. Полацк быў адноўлены з попелу і прыняў большы ўдзел у выдатках на ўтрыманне крэпасці, вызваляем яго на 4 гады ад усіх дзяржаўных падаткаў, якія вызначаюцца Соймам”.

За час маскоўскага ды шведскага панавання разбурыліся традыцыйныя полацкія гандлёвыя сувязі. У 1662 г. увесь гандаль з Рыгай спыніўся. Пасля 1667 г. Полацку былі вернуты і пацвержаны іх ранейшыя правы і прывілеі. Гэта дало магчымасць аднавіць і ў некаторых выпадках пашырыць ранейшую вытворчасць. У 1683 г. кароль Ян ІІІ даў прывілеі поолацкаму шаўцоваму і гарбарнаму цэхам. 

Фактычна, прывілеі – гэта статут цэха, у якім меліся палажэнні, што рэгулявалі адносіны паміж майстрамі ўнутры цэха і з гарадскімі ўладамі – магістратам. Многія з іх былі ўстаноўлены па звычаёваму праву, якое склалася яшчэ ў часы Полацкай зямлі. Гэтыя традыцыі зберагаліся многія стагоддзі. Падрабязна распісваліся ўзаемаадносіны майстра-падмайстра і вучня. Любы вучань павінен быў быць запісаны ў цэхавы спіс, вучыцца колькасць абумоўленых гадоў і пасля заканчэння тэрміну год адпрацаваць на цэх у якасці падмайстра. Заплаціўшы пасля ўсяго 1 злоты, вучань, нарэшце, станавіўся майстрам.

Рамесныя прывілеі рабілі полацкія цэхі поўнымі манапалістамі ў горадзе. Вырабляць і гандляваць рамеснымі таварамі мелі права толькі члены пэўнага цэха. Хто б ні прывозіў у горад тавар, мусіў оптам прадаць яго полацкім цэхавікам, якія маглі гандляваць у розніцу.

Дадатак 5 

Полацк пасля І-га падзелу РП

Полацкая правiнцыя – адмiнiстрацыйна-тэрытарыальная адзiнка Пскоỹскай губернi ỹ 1772 – 76 гг. Цэнтр – г. Подацк. Паводле ỹказа ад 19. (29).12.1773г. падзялялася на Невельскi, Полацкi i Себежскi паветы.Плошча – 1067422 дзесяцiны. У 6 парафiях (Бешанковiцкай, Дзесiнскай, Друйскай, Невельскай, Полацкай, Себежскай) было 421 сяло, 4699 вёсак i 5 мясцечак, у якiх пражывала 224459 дущ абодвух полаỹ падатковага насельнiцтва, у т. л. 2120 чал. у мястэчках. 4855 яỹрэяỹ падначальвалiся 1 кагалу i 2 прыкагалам. На тэрыторыi Полацкай правiнцыi было 16 старостаỹ з 33487 селянамi абодвух палоỹ. Полацкая эканомiя ( 1471 дым, 17567 сялян, 102405 дзес. Зямлi). Правiнцыяльную канцэлярыю ỹзначальваỹ М. Лапацiн. Кiраỹнiк правiнцыяльнага земскага суда – I. Есман. 

Полацкае намеснiцтва 

Полацкае намеснiцтва – афiцыйная назва Полацкай губернi з 12.5.1778 г. да 12.12.1796 г. Створана паводле ỹказа ад 10.1.1778 г., разам з Магiлёỹскайгуберняй кiравалася адным царскiм намеснiкам – генерал-губернатарам. Падзялялася на Велiжскi, Вiцебскi, Гарадоцкi, Дрысенскi, Дынабургскi, Люцынскi, Невельскi, Полацкi, Рэжыцкi, Себежскi, i Суражскi паветы. Плошча 3593650 десяцiн, з якiх пад ворывам – 1551478, сенакосамi – 107266, лясамi – 1615913. На час утварэння ỹ Полацкiм намеснiцтве было 11 гарадоỹ, 9 мястэчак, 3446 сёл, 8732 вёскi, 247 млыноỹ, 1056 корчмаỹ. У 67368 дварах пражывала 585,2 тыс. чалавек, у т.л. 3420 панцырных баяр, 8361 раскольнiк, 2704 беглыя расiйскiя подданыя, 318 купцоỹ, 5702 мешчанiны, 15100 яỹрэяỹ, 127 цыганоỹ, 188,2 тысяч сялян належала 719 памешчыкам, 39,7 тысяч – дзяржаве, 1193 – купцам i мяшчанам, 24,5 тысяч – духавенству. Каля 6 % сялян займалася адыходнымi промысламi. Буйнейшае дзяржаỹнае ỹладенне – Езярышчанскаестароства ( 11530 сялян, належала I. Салагубу ). Буйнейшы прыватны ỹласнiк – К. Гiльзен ( 16,7 тыс. сялян ).

У Полацкiм намеснiцтве 89 рускiх асоб атрымалi ва ỹласнасць 67 тысяч сялян. У 1778 г. на тэрыторыi Полацкага намеснiцтва было 3 праваслаỹныя манастыры, 60 прыходаỹ, 18 свяшчэннiкаỹ, 6 унiяцкiх манастыроỹ, 153 прыходы, 177 святароỹ, 19 каталiцкiх кляштараỹ, 44 прыходы, 266 святароỹ.

У 1780 г. ỹ 6 вучылiшчах навучалася 288 дваран i 130 мяшчан.

Губернатары: А.В.Нарышкiн, (1778), I.М. Рэбiндэр (1778 - 82), М. Р. Ланской (1782 – 84), А. М. Лунiн (1784 – 92), С. В. Няклюдаỹ (1792 – 94), М. П. Лапацiн (1794 – 96), С. С. Жэгулiн (1796).

Паводле 1-га падзелу Рэчы Паспалiтай 25.7. (5.8.). 1772 г. Полацк                   (правабярэжная яго частка) быỹ уключаны ỹ склад Расiйскай iмперыi. Большая частка Полацкага ваяводства ( па правым беразе Дзвiны ) увайшла ỹ створаную з 28.5(8.6). 1772 г. Пскоỹскую губерню ỹ якасцi правiнцыi. Полацк стаỹ цэнтрам правiнцыi. Расiйская iмператрыца Кацярына II у сваiм наказе генерал-губернатару З.Р. Чарнышову, якi быỹ пастаỹлены на чале Магiлёỹскага i Пскоỹскага губерняỹ, пiсала 28.5.1772 г. : «города оставьте на их правах и привилегиях на первый случай и каждому из них не препятствуйте просить у нас о подтверждении сих». Указам Сената ад 19.2.1774 г. ỹ Полацку дазваляỹся продаж казённай солi.

З 24.8.(4.9) 1776 г. згодна  з Указам Кацярыны II на месцы 11 беларускiх паветаỹ, вылучаных з Пскоỹскай губернi была створана асобая Полацкая губерня з цэнтрам у Полацку. З 12.3.1778 г. губерня атрымала назву Полацкае намеснiцтва. Паводле Указа ад 3.7.1779 г. падаткi з 1780 г. павiнны былi складаць : у гарадах з мяшчан па 60 кап., за вiнны продаж па 1руб. з чалавека.

19.5.1780 г. Полацк урачыста сустракаỹ  iмператрыцу Кацярыну II. У гарадской брамы ỹ чаканнi стаяỹ губернскi магiстрат, па вулiцах i на плошчы гарадскiя цэхi СА сваiмi сцягамi, служачыя, каталiцкае i ỹнiяцкае духавенства. Iмператрыца наведала Богаяỹленскую праваслаỹную царкву, дзе набажэнства правёỹ архiепiскап Пскоỹскi i Рыжскi Iнакенцiй. Князя Р. Пацёмкiна, якi наведаỹ унiяцкi Сафiйскi сабор, сустрэỹ метрапалiт Язон смагаржэỹскi. Увечары, у доме генерал-губернатара З.Р. Чарнышова адбыỹся канцэрт. 20 мая Кацярына II прымала прадстаỹнiкоỹ праваслаỹнага унiяцкага i каталiцкага духавенства, губернскага прадвадзiцеля дваранства Корфа, чыноỹнiкаỹ.

У 1781 г. горад атрымаỹ новы герб – «Пагоню» ( на сярэбраным полi выява коннiка са шчытом i ỹзнятым мячом). У 1786 г. Полацк налiчваỹ 746 двароỹ, 5326 жыхароỹ, 222 дзесяцiны, i 1508 сажня зямлi. Сярод насельнiцтва горада купцы –хрысцiяне i iх сем’i  налiчвалi 235 чалавек, мяшчане- хрысцiяне – 1091; купцы-яỹрэi – 285, мяшчане-яỹрэi – 956 чалавек. У горадзе дзейнiчалi каталiцкi кляшчар, 2 унiяукiя царквы, 2 яỹрэйскiя малiтоỹныя школы, пiваварня, 9 казённых дамоỹ ( з iх 8 мураваных ), 12 гарбарных заводаỹ, 56 гандлёвых лавак, у якiх штозеннагандлявалi суконнымi i шаỹковымi тканiнамi. Харчовы гандаль праводзiỹся 3 разы на тыдзень: у нядзелю, сераду i пятнiцу. Сярод гарадскiх рамеснiкаỹ было 48 шаỹцоỹ, 40 краỹцоỹ, 12 кавалёỹ, 4 шкляры, 5 пераплётчыкаỹ, 18 хлебнiка, 5 пазуметнiкаỹ, 5 сэрэбранiкаỹ, 26 ганчароỹ i  маляроỹ, 2 мастакi, 16 цесляроỹ, 2 шабельнiкi, 6 катляроỹ. Па рэках Дзвiне ( у той час яе шырыня складала 11о сажняỹ, у адным сажнi 2,13м) i Палаце ( 9 сажняỹ ) сплаỹлялi лес, плылi да Рыгi баркi з iльном, пянькой, хлебам, жалезам, солю, канапляным i iльняным алеем i iншымi таварамi. 

